PECTIN-K SUSPENSION

Goedgekeurde Pasiéntinligtingsblad aCOrp

PASIENTINLIGTINGSBLAD vir PECTIN-K SUSPENSION

SKEDULINGSTATUS

PECTIN-K SUSPENSION
3,0 g/0,220 g per 15 ml suspensie
Kaolien (lig)
Appelpektien

Bevat versoeter: Natriumsakkarien 15 mg

Lees hierdie inligtingsblad sorgvuldig deur, want dit bevat belangrike inligting vir jou.
PECTIN-K SUSPENSION is sonder ‘n doktersvoorskrif beskikbaar, om ‘n minder ernstige
siekte te behandel. Nogtans moet jy PECTIN-K SUSPENSION korrek gebruik om die beste
resultate daarmee te verkry.

e Hou hierdie inligtingsblad. Jy mag dit weer wil lees.

Moenie PECTIN-K SUSPENSION met ander mense deel nie.

As jy nog vrae het, vra asseblief jou apteker of ander gesondheidsorgverskaffer.

Sien jou dokter indien jou simptome versleg of nie na 2 dae verbeter nie.

Wat hierdie inligtingsblad bevat

1. Watis PECTIN-K SUSPENSION en waarvoor word dit gebruik
2. Wat jy moet weet voordat jy PECTIN-K SUSPENSION neem
3. Hoe om PECTIN-K SUSPENSION te neem

4. Moontlike newe-effekte

5. Hoe om PECTIN-K SUSPENSION te berg

6. Inhoud van die verpakking en ander inligting



1. Wat is PECTIN-K SUSPENSION en waarvoor word dit gebruik
PECTIN-K SUSPENSION behoort aan ‘n groep medisyne genoem antidiarree. Dit verlig
simptome van los stoelgang (diarree) en word gebruik as daar nie ‘n infeksie teenwoordig is

nie.

2. Wat jy moet weet voordat jy PECTIN-K SUSPENSION neem

Moenie PECTIN-K SUSPENSION neem nie:

indien jy hipersensitief (allergies) is vir kaolien, pektien of enige van die ander bestanddele

van PECTIN-K SUSPENSION (sien afdeling 6)

e indien jy 'n obstruksie of blokkering in jou ingewande het

e indien jy sere in jou spysverteringskanaal het

e indien jy 'n kolostomie gehad het. Dit is 'n operasie waarin die dikderm verkort word om 'n
beskadigde deel te verwyder en die gesnyde punt na 'n opening in die buik herlei word

e indien jy ‘n kondisie genoem spastiese derm het

e indien jou los stoelgang gepaard gaan met koors, of met bloed of slym in die stoelgang.

Waarskuwings en voorsorgmaatreéls

Wees veral versigtig met PECTIN-K SUSPENSION:

e asjygedehidreer (ontwater) is; dit is belangrik dat jy voldoende vloeistowwe en elektroliete
inneem om hidrasie te handhaaf

e indien PECTIN-K SUSPENSION aan bejaardes gegee word, weens ‘n verhoogde risiko

van vloeistof- en elektrolietverlies.

Kinders

Moenie PECTIN-K SUSPENSION aan babas en kinders jonger as 3 jaar gee nie, tensy dit

deur 'n dokter voorgeskryf is.

Ander medisyne en PECTIN-K SUSPENSION

Lig altyd jou gesondheidsorgverskaffer in indien jy enige ander medikasie gebruik. (Dit sluit

alle komplementére medisyne of tradisionele medisyne in.)

PECTIN-K SUSPENSION mag die doeltreffendheid van die volgende medisyne verminder as

dit gelyktydig geneem word:

e antidiskinetika, gebruik om simptome van verswakte spierbeheer soos spiertrekkings,
rukkings en spierspasma te verlig of te voorkom

o digitalis-glikosiede soos digoksien, wat gebruik word om sekere harttoestande te behandel

o linkomisien, antibiotika wat gebruik word om infeksies te behandel

e medisyne wat gebruik word om geestesongesteldhede te behandel, genoem antipsigotika,
byvoorbeeld losapien, fenotiasiene en tiosantene

e Neem PECTIN-K SUSPENSION ten minste 2 tot 3 ure voor of na ander orale medisyne.

PECTIN-K SUSPENSION met alkohol

Vermy die gebruik van alkohol terwyl jy PECTIN-K SUSPENSION neem.

Swangerskap, borsvoeding en vrugbaarheid
Die veiligheid van PECTIN-K SUSPENSION tydens swangerskap en borsvoeding is nie
vasgestel nie.

Daar is geen inligting oor die effek van PECTIN-K SUSPENSION op vrugbaarheid nie.

Indien jy swanger is of borsvoed, vermoed jy is swanger of beplan om swanger te raak,
raadpleeg asseblief jou dokter, apteker of ander gesondheidsorgverskaffer vir advies voordat

jy PECTIN-K SUSPENSION neem.

Bestuur en gebruik van masjiene
PECTIN-K SUSPENSION het geen of baie min invioed op die vermoé om te bestuur of

masjiene te gebruik.

Dit is nie altyd moontlik om te voorspel tot watter mate PECTIN-K SUSPENSION met jou
daaglikse aktiwiteite gaan inmeng nie. Jy moet daarom eers seker maak dat jy nie by
bogenoemde aktiwiteite betrokke raak totdat jy weet tot hoe ‘n mate PECTIN-K SUSPENSION

jou beinvloed nie.

PECTIN-K SUSPENSION bevat natrium
Elke 15 mI PECTIN-K SUSPENSION bevat 91,43 mg natrium (natrium is die hoof bestanddeel
in kook/tafel sout). Dit is gelykstaande aan 4,57 % van die aanbevole maksimum daaglikse

dieet inname van natrium vir 'n volwassene.

3. Hoe om PECTIN-K SUSPENSION te neem
Neem altyd PECTIN-K SUSPENSION presies soos wat dit hierin voorgeskryf word of soos jou

dokter of apteker vir jou gesé het. Bevestig met jou dokter, of apteker indien jy onseker is.

Skud die bottel voor gebruik.

Die gewone dosis is:

Kinders 3 jaar en ouer:

Een tot drie 5 ml medisynemates (5 ml tot 15 ml) elke drie tot vier ure.
Volwassenes:

Drie tot ses 5 ml medisynemates (15 ml tot 30 ml) elke drie tot vier ure.

Neem PECTIN-K SUSPENSION ten minste 2 tot 3 ure voor of na ander orale medisyne (sien

“‘Ander medisyne en PECTIN-K SUSPENSION”).

Stop die gebruik van PECTIN-K SUSPENSION en gaan sien jou dokter indien jou simptome

versleg of nie na 2 dae verbeter nie.

As jy meer PECTIN-K SUSPENSION neem as wat jy moet

Tydens oordosering verhoog jou kanse om newe-effekte te ervaar en/of dit kan die erns van
die newe-effekte verhoog (sien “Moontlike newe-effekte”). In geval van ‘n oordosering,
raadpleeg jou dokter of apteker. As nie een van hulle beskikbaar is nie, kontak die naaste

hospitaal of gifbeheersentrum.

As jy vergeet om PECTIN-K SUSPENSION te neem

Moenie 'n dubbele dosis neem om die vergete individuele dosisse in te haal nie.

4. Moontlike newe-effekte

PECTIN-K SUSPENSION kan newe-effekte veroorsaak.

Nie alle newe-effekte wat vir PECTIN-K SUSPENSION aangemeld is, word in hierdie
inligtingsblad ingesluit nie. Raadpleeg asseblief jou gesondheidsorgverskaffer vir advies indien
jou algemene gesondheid versleg of indien jy enige nadelige gevolge ervaar terwyl jy PECTIN-

K SUSPENSION neem.

Newe-effekte met 'n onbekende frekwensie:

o Hardlywigheid. Hierdie newe-effek is gewoonlik lig en tydelik, maar kan minder gereeld lei
tot fekale inpaksie ('n groot klomp droé, harde stoelgang wat in die rektum vassit).

e Tydelike flatulensie (winderigheid) en swelling van die buik.

o Obstruksie of blokkasie in jou ingewande.

Lig asseblief jou dokter of apteker in as jy enige newe-effekte ervaar wat nie in hierdie pamflet

genoem word nie.

Rapportering van newe-effekte

Indien jy newe-effekte ervaar, praat met jou dokter of apteker. Jy kan ook newe-effekte aan

SAHPRA rapporteer deur middel van die "6.04 Adverse Drug Reaction Reporting Form", wat
aanlyn onder SAHPRA se publikasies verskyn:

https://www.sahpra.org.za/Publications/Index/8

Deur newe-effekte te rapporteer, kan jy help om meer inligting oor die veiligheid van PECTIN-

K SUSPENSION te verskaf.

5. Hoe om PECTIN-K SUSPENSION te berg

Bére alle medisyne buite bereik van kinders.

Bére in die oorspronklike houer in ‘n koel, droé plek by of benede 25 ° C.
Hou die bottel dig toe.

Moenie in die badkamer bére nie.

Moenie na die vervaldatum op die etiket gebruik nie.

Neem alle ongebruikte medisyne aan jou apteker.

Moenie ongebruikte medisyne in dreine of rioolstelsels (bv. toilette) weggooi nie.

6. Inhoud van die verpakking en ander inligting
Wat bevat PECTIN-K SUSPENSION

Die aktiewe bestanddele is kaolien (lig) en appelpektien.
Elke 15 ml bevat:

Kaolien (lig) 3,0g

Appelpektien 0,220 g

Die ander bestanddele is karmellosenatrium, metielhidroksiebensoaat,
propielhidroksiebensoaat, propileenglikol, gesuiwerde water, natriumhidroksied (vir pH-
aanpassing), natriumsakkarien en toffie-romige geur F1744 (botter-karamel geur).
Preserveermiddels: Metielhidroksiebensoaat 0,1 % m/\v

Propielhidroksiebensoaat 0,02 % m/v

Bevat versoeter: Natriumsakkarien 15 mg

Hoe PECTIN-K SUSPENSION lyk en die inhoud van die verpakking

'n Wit tot geelwit suspensie met 'n botter-karamel geur.

50 ml of 100 ml amber PVC- of PET-bottels met 'n wit PP-skroefprop met voering verpak in 'n
karton boksie, en 2,5 £ amber HDPE-bottels.

Nie alle verpakkings word noodwendig bemark nie.

Houer van registrasie sertifikaat en vervaardiger
Pharmacorp (Pty) Ltd

Victoria Link 29

Route 21 Corporate Park

Irene, 0178, RSA

Hierdie pamflet is laas hersien in

11 Oktober 2022

Registrasienommer

X/11.9/394

